
RÈGLEMAN CHANSELYE A 
 

Nimewo : A-190 
 
Tit: CHANJMAN ENPÒTAN NAN ITILIZASYON LEKÒL AK PWOSEDI POU JESYON 

BILDING LEKÒL KOTE GENYEN PLIS PASE YON LEKÒL 
 
I.  Deskripsyon sijè a ak objektif chanjman pwopoze ki aletid.  
 
Règleman A-190 Chanselye a, Chanjman Enpòtan nan Itilizasyon Lekòl Ak Pwosedi Pou Jesyon Bilding 
Lekòl Kote Genyen Plis Pase Yon Lekòl, gen nouvo seksyon ki ajoute ladan, epitou ranplase règleman A-
190 ki la kounye a epi ki gen dat 13 novanm 2009 ladan. Li prezante pwosedi yo dwe swiv pou fèmti 
lekòl ak chanjman nan itilizasyon lekòl yo.  
 
Nan dat 23 out 2010, Depatman Edikasyon Vil Nouyòk New York City Department of Education (DOE) 
te pibliye amannman ki pwopoze nan règleman an pou eklèsi ak ogmante pwosedi pou bay avi ak 
opòtinite pou fè remak ak kòmantè konsènan chanjman enpòtan nan itilizasyon lekòl yo, epitou pou 
ajoute pwosedi yo dwe swiv anrapò avèk lokal oswa ko-lokal youn oswa plizyè lekòl endepandan leta 
apwouve nan yon bilding lekòl leta ki egziste. Pami lòt chanjman ki nan règleman an, genyen: Yo bay 
eklèsisman sou tèm “distri lekòl kominotè ki afekte,” “konsèy edikasyon kominotè ki afekte affected 
community education council (‘CEC’)”, ak “chanjman enpòtan nan itilizasyon lekòl yo”; yo ajoute yon 
definisyon “amelyorasyon ekipman oswa modènizasyon bilding”; yo ajoute gid pou itilizasyon nan kreye 
Deklarasyon sou Konsekans Edikasyonèl Educational Impact Statements (EIS); yo eklèsi egzijans pou 
ranpli EIS la epitou egzijans sa yo prevwa yo fèt pou ranpli EIS la anliy, ak ranpli nan kopi sou papye nan 
PEP, CEC ki afekte yo, konsèy kominotè yo, sipè-entandan yo, SLT yo, ak sèten lòt enstitisyon, jan sa 
anvigè, avèk kopi sou papye ki disponib nan lekòl ki afekte yo; yo ajoute modèl pou Plan itilizasyon 
Bilding yo ak Plan Espas Komen ki nesesè pou tout bilding kote genyen yon lekòl endepandan leta 
apwouve ki nan menm bilding avèk yon lekòl DOE; yo dwe envite CCHS, CCSE ak Konsèy D75 yo pou 
yo patisipe nan odyans miks epitou pou yo sijere chanjman ajanda pou odyans piblik miks yo; yo te 
prezante wòl Komite Bilding yo ansanm avèk yon pwosedi pou rezoud konfli; yo defini “Komite Espas 
Komen” pou fòme avèk Komite Bilding lan plis paran ak reprezantan pwofesè ki nan chak lekòl pou 
bilding kote yon lekòl endepandan leta apwouve nan menm bilding avèk yon lekòl DOE; nenpòt 
amelyorasyon ekipman oswa modènizasyon bilding ki fèt pou adapte lekòl endepandan leta apwouve ki 
nan bilding DOE ki depase $5,000 fèt pou annamoni kounye a avèk amelyorasyon oswa modènizasyon 
yon kantite lajan egal pou tout lekòl DOE yo ki nan menm bilding lan; yo kreye yon pwosesis kote yo 
lekòl endepandan leta apwouve yo fèt pou aplike pou jwenn pèmisyon Chanselye a pou fè amelyorasyon 
ekipman oswa modènizasyon bilding nan espas lekòl endepandan leta apwouve ki nan bilding DOE yo; 
epitou yo ajoute dwa legal pou fè apèl kont ko-lokal lekòl endepandan leta apwouve ak Plan Itilizasyon 
Bilding devan Manm Komisyon Edikasyon an. 
 

Avi Piblik Revize  
22 septanm 2010 

Nan dat 3 septanm 2010, DOE te pibliye yon vèsyon re-fòmate amannman ki pwopoze yo nan Règleman 
A-190 Chanselye a. Amannman sa yo genyen ladan antèt ak nimewotasyon ak erè tipografik ki korije, 
men yo pa t gen okenn chanjman enpòtan nan règleman ki9 pwopoze a. 
 
Kounye a, DOE pwopoze sèten revizyon nan règleman an pou bay repons pou kòmantè yo te resevwa 
depi premye lè yo te afiche amannman ki pwopoze yo.  
 
 II.  Idantifikasyon tout revizyon yo, tankou revizyon enpòtan, nan amannman an. 
 

 Te revize definisyon “elèv ki afekte” pou fè referans a elèv ki ale lekòl nan tout lokal lekòl ki 
afekte nan pwopozisyon an. (paj 1, §I.C) 

 Te revize definisyon “chanjman enpòtan nan itilizasyon lekòl” pou ajoute chanjman enpòtan nan 
òganizasyon lekòl Distri 75 yo. (paj 1, §I.G)  

 Te revize règleman an pou ajoute egzijans pou DOE soumèt EIS yo ba Komite Vil la pou Moun k 
ap Aprann Lang Angle Citywide Council on English Language Learners (CCELL) ak Komite Vil 
la pou Edikasyon Espesyal Citywide Council on Special Education (CCSE). (paj 3, §II.A.3)  

 Te revize règleman pou egzije Chanselye a imèl yon kopi nenpòt EIS konsènan yon lekòl 
segondè ba tout konsèy kominotè yo ak CEC ki nan minisipalite kote lekòl segondè ki afekte nan 
pwopozisyon an gen adrès li. (paj 4, §II.A.3) 

 Te revize règleman an pou soumisyon kòrèk kapab fèt nan livrezon oswa postaj Kourye Sèvis 
Rapid yon EIS. (paj 4, §II.A.3) 

 Te revize egzijans règleman an konsènan pwogramasyon odyans piblik miks yo. (paj 4, §II.B.1 
&2)  

 Te revize règleman an pou pèmèt CCELL ak CCSE fè sijesyon pou tout ajanda odyans piblik 
miks yo. (paj 4, §II.B.3.a & b) 

 Te revize règleman an pou endike yon lòt odyans piblik miks nesesè apre Chanselye a fin fè gwo 
revizyon nan yon EIS. (paj 5, §II.B.5) 

 Te revize règleman an pou pèmèt òganizasyon lekòl D75 yo patisipe nan Komite Bilding yo ak 
nan komite espas komen yo kèlkeswa kantite sal yo genyen nan yon bilding. (paj 6-7, §III.A &B) 

 Te revize règleman an pou egzije pou yo soumèt yon pwopozisyon ekri lekòl endepandan leta 
apwouve pou yon amelyorasyon ekipman oswa modènizasyon bilding ba Komite Bilding ak ba 
komite espas komen anvan soumisyon Divizyon Operasyon yo. (paj 8, §III.B.2.b) 

 Te revize tèm “pwogram D75” nan “òganizasyon lekòl D75” toupatou nan règleman an. 

 Endike aklè kimoun ki se reprezantan òganizasyon ki dwe resevwa avi pwopozisyon yo oswa 
envitasyon yo oswa toulède pou patisipe nan odyans piblik miks yo. 

III. Rezime tout kòmantè piblik yo resevwa jiska prezan. 

Depi premye avi piblik DOE nan dat 23 out 2010 la, yo te resevwa kesyon ak kòmantè konsènan 
amannman ki pwopoze nan règleman. Yo te resevwa kesyon ak kòmantè sa yo nan men piblik la, nan 
reyinyon DOE fè avèk plizyè ofisyèl eli ak gwoup sipò, ak nan de diskisyon kominote DOE te òganize 
avèk paran yo ak manm kominote a. Kesyon ak kòmantè sa yo kapab rezime konsa : 
 
Definisyon 

 Moun ki te fè kòmantè yo te sijere pou definisyon “elèv ki afekte” ta dwe revize pou endike tout 
elèv ki enskri nan nenpòt lokal lekòl ki afekte nan pwopozisyon an, epitou ta dwe ajoute fiti elèv 
ki ta ka afekte nan yon pwopozisyon; 

 Yon moun ki fè kòmantè te sijere pou yo ta revize definisyon “CEC ki afekte nan pwopozisyon” 
pou ajoute Konsèy Vil la pou Edikasyon Espesyal, Konsèy Distri 75 ak Konsèy Vil la pou Moun 
k ap Aprann Lang Angle; 

 Moun ki te kòmantè yo te sijere pou tèm “Konsèy Edikasyon Kominotè ki Afekte nan 
pwopozisyon” ta dwe gen CCHS ladan. 

 Moun ki te fè kòmantè te sijere pou yo ta revize definisyon yon “konsèy kominotè ki afekte nan 
pwopozisyon” pou ajoute tout konsèy kominotè ki nan minisipalite kote lekòl segondè ki afekte 
nan pwopozisyon an gen adrès li, oswa pou DOE ta dwe bay notifikasyon yon EIS konsènan yon 
lekòl segondè pou prezidan minisipalite ki nan minisipalite kote lekòl segondè a gen adrès li.  

 Moun ki te fè kòmantè yo te sijere pou yo ta dwe revize definisyon “chanjman enpòtan nan 
itilizasyon lekòl” pou ajoute espesyalman chanjman enpòtan nan pwogram Distri 75 yo; 

 Yon moun ki te fè kòmantè te panse sèten nan chanjman ki ajoute nan definisyon yon “chanjman 
enpòtan nan itilizasyon lekòl” te fèt konsa-konsa. 

 Yon moun ki te fè kòmantè te montre enkyetid li pou yo pa ajoute plasman ak enstalasyon 
pwogram pou elèv douwe nan definisyon yon “chanjman enpòtan nan itilizasyon lekòl.”  

 Yon moun ki te fè kòmantè te sijere pou tèm “chanjman enpòtan nan itilizasyon lekòl” pa ta dwe 
sèlman fè referans ak bilding lekòl “ki itilize kounye a”, pa ta dwe eskli pwogram G&T, epitou li 
ta dwe gen ladan ko-lokal nan bilding ki fèk bati oswa nan nouvo bilding yo pou DOE. 

 Yon moun ki te fè kòmantè te sijere pou definisyon yon “chanjman enpòtan nan itilizasyon lekòl” 
pa ta dwe gen ladan ko-lokal oswa nouvo lekòl y ap bati yo. 

 Yon moun ki te fè kòmantè te sijere pou definisyon yon “amelyorasyon ekipman oswa yon 
modènizasyon bilding” gen ladan tablo blan ak lòt teknoloji yo ajoute.  

 Yon moun ki te fè kòmantè te sijere pou desizyon Chanselye a konsènan si yon pwojè ki 
pwopoze kalifye kòm yon modènizasyon bilding ta dwe lib pou yo fè apèl kont Manm Komisyon 
an oswa nan tribinal. 

 Yon moun ki te fè kòmantè te sijere pou yo ajoute yon definisyon yon “re-mete lekòl nan yon lòt 
bilding.” 

 Yon moun ki te fè kòmantè te sijere pou yo pa itilize tèm “ansyen/nouvo”, epi alaplas itilizasyon 
tèm “kouran/pwopoze” oswa mo sanblab, ki bay plis deskripsyon ak mwens sipozisyon. 

 Yon moun ki te fè kòmantè te sijere itilizasyon tèm “re-òganizasyon” yon fason ki opoze ak 
“abandon ofi-amezi” nan règleman an.  

Avi, Sa Ki nan EIS, Odyans Piblik Miks ak Reyinyon Komite 
 Avi 

 Yon moun ki te fè kòmantè te sijere pou règleman an egzije Chanselye a pou afiche EIS yo nan 
mwa Septanm ane akademik lan anvan ane akademik lè yo ta ka aplike chanjman ki pwopoze a 
nan itilizasyon lekòl.  

 Moun ki te fè kòmantè yo te sijere pou yo ta distribiye EIS yo dirèkteman ba fanmi yo, tankou 
pou yo ta voye avi yo ba fanmi yo nan imèl; 

 Yon moun ki te fè kòmantè te sijere pou yo revize règleman an pou egzije pou yo afiche EIS yo 
ak pwopozisyon yo kòm prèv sou sit wèb DOE nan yon kote ki fasil pou jwenn, epitou pou EIS 
yo idantifye tout lekòl yo ki afekte nan yon pwopozisyon; 

 Yon moun ki te fè kòmantè te sijere pou yo revize règleman an pou abòde fason pou yo jwenn 
aksè nan tradiksyon EIS yo; 

 Yon moun ki te fè kòmantè te sijere pou yo revize règleman an pou endike kijan sipè-entandan yo 
ap bay avi pou paran yo; 

 Yon moun ki te fè kòmantè te sijere pou règleman an ta espesifye direktè lekòl yo jwenn 
ankourajman pou distribiye EIS yo avèk itilizasyon lis difizyon ki egziste, epitou pou bay chak 
elèv pote EIS la lakay ba paran yo. 

 Yon moun ki te fè kòmantè te sijere pou yo bay chak elèv pote avi EIS la lakay ba paran yo 
omwen de semèn anvan odyans piblik miks lan. 

 Yon moun ki te fè kòmantè te mande si DOE ta ka bay notifikasyon davans ba ofisyèl eli yo 
konsènan lekòl yo pral konsidere pou abandon ofi-amezi ane pwochèn. 

 Yon moun ki te fè kòmantè te montre kijan li te satisfè avèk enklizyon CCSE ak Konsèy Distri 75 
lan nan pwosedi pou soumèt EIS la ak nan pwosedi pou odyans piblik miks lan. 

 Yon moun ki te kòmantè te montre enkyetid li sou kantite tan ki pase pou angaje kominote lekòl 
yo nan pwopozisyon yo. 

 Yon moun ki te fè kòmantè te sijere pou yo ajoute yon deskripsyon konsènan mannyè, fòm ak 
dèle pou bay avi a. 

 Yon moun ki te fè kòmantè te mande si yon revizyon nan yon pwopozisyon dwe fèt nan omwen 6 
mwa anvan lekòl louvri, epi, si se pa sa, moun nan te sijere te dwe genyen yon limit nan revizyon 
sa yo. 

 Yon moun ki te fè kòmantè te sijere pou lekòl endepandan leta apwouve yo ta ka fè depans ki 
asosye ak pwopozisyon yo fè yo (tankou enpresyon ak distribisyon dokiman ki nesesè yo). 

 Yon moun ki te fè kòmantè te sijere pou yo ta itilize koòdonatè paran yo pou ede simaye 
enfòmasyon yo. 

 Yon moun ki te fè kòmantè se mande pou kisa yo endike asistan administratif CEC la nan lis kòm 
moun pou kontakte pou resevwa yon kopi EIS la alaplas Prezidan/Moun ki Alatèt la. Moun ki te 
fè kòmantè a te mande tou pou kisa yo mete direktè lekòl la kòm manm SLT alaplas Prezidan 
SLT a. Moun ki te fè kòmantè a te sijere pou yo mete tout manm enpòtan SLT yo nan pwosedi 
notifikasyon EIS la, epitou pou DOE ta dwe notifye Konsèy Prezidan yo ak Asosyasyon 
Pwofesè-Paran Parent Teacher Association (PTA) tou. 

 Yon moun ki te fè kòmantè te sijere pou CEC yo ta ka bay pi bon asistans pou moun y ap sèvi yo 
pou toujou bay yo enfòmasyon sou pwopozisyon sa yo. 

 Yon moun ki te fè kòmantè te sijere pou DOE ta dwe jwenn plis enfòmasyon sou lè plizyè konsèy 
kominotè yo afekte nan yon pwopozisyon paske zòn distri yo pa jwenn enfòmasyon sa yo 
kòrèkteman.  

 Yon moun ki te fè kòmantè te endike lè yo bay chak elèv lekòl segondè enfòmasyon pou pote 
lakay yo ba paran yo sa reprezante yon fason ki efikas pou jwenn kontakte paran yo. 

 Yon moun ki te fè kòmantè te sijere pou yo distribiye avi EIS yo ba manm konsèy minisipal vil 
la, lejislatè eta a, ak prezidan minisipalite yo. 

Sa ki nan EIS yo 

 Yon moun ki te fè kòmantè te sijere pou EIS yo gen ladan yo dènye enskripsyon ak enskripsyon 
yo prevwa pou tout lekòl ki afekte yo, pou EIS yo gen ladan yo previzyon pou senk pwochen ane 
yo, epitou pou EIS yo espesifye sous enfòmasyon yo, ki ta dwe genyen tandans dènye 
enskripsyon yo, kòmansman bilding konstriksyon yo nan zòn nan, kantite timoun ki fèt ki 
jeyokode selon rezidans, done resansman ak ankèt sant gadri katye ak lekòl pre-matènèl yo. 
Moun ki te fè kòmantè a te sijere pou DOE travay nan tèt ansanm avèk SCA nan efò sa yo. 

 Yon moun ki te fè kòmantè te sijere pou yo ta bay eklèsisman sou ekspresyon “fiti bezwen pou 
bilding lekòl la." 

 Yon moun ki te fè kòmantè te sijere pou konsekans yon pwopozisyon sou elèv ki afekte yo ta dwe 
gen ladan gwosè klas yo prevwa, epitou li ta dwe endike si gwosè klas sa yo satisfè objektif C4E 
vil la, limit kontra UFT, oswa kòd konstwiksyon, oswa yo touletwa. 

 Yon moun ki te fè kòmantè te sijere pou EIS ta dwe analize tou konsekans nenpòt chanjman nan 
itilizasyon lekòl sou disponiblite sal ki deziyen pou boza, mizik, syans, sèvis edikasyon espesyal, 
ak SETT yo ak konsèy pou oryantasyon, espas komen enpòtan yo, tankou bibliyotèk yo, 
jimnazyòm yo, lakou rekreyasyon yo ak lòt espas deyò, ak oditoryòm. 

 Yon moun ki te fè kòmantè te sijere pou EIS yo ta dwe ajoute yon previzyon kantite pwofesè y ap 
mete sou ATR ak frè pou peye pou sa. 

 Yon moun ki te fè kòmantè te sijere pou EIS yo ta gen ladan yo previzyon enskripsyon pou distri 
kominotè a kòm yon ansanm. 

 Yon moun ki te fè kòmantè te sijere pou EIS yo gen ladan yo enfòmasyon konsènan konsekans 
yon chanjman ki pwopoze sou popilasyon edikasyon espesyal ak popilasyon elèv k ap aprann 
lang Angle. 

 Yon moun ki te fè kòmantè te sijere pou EIS yo abòde konsekans yon pwopozisyon sou pwogram 
pou elèv ki douwe yo. 

 Yon moun ki te fè kòmantè te sijere pou yo bay eklèsisman sou ekspresyon “konsekans fèmti 
lekòl la oswa chanjman enpòtan nan itilizasyon sou kominote a,” epitou moun nan te note 
ekspresyon sa a ta dwe gen ladan espò, transpò, lòt lekòl yo, elatriye. 

 Yon moun ki te fè kòmantè te sijere pou EIS yo ta dwe gen ladan revizyon C4E ak CEP lekòl ki 
egziste yo. 

 Yon moun ki te fè kòmantè te endike pwoblèm avèk previzyon enskripsyon ak bidjè vle di yon 
EIS pa egzat okonplè. 

 Yon moun ki te fè kòmantè te endike yo pa swiv règ itilizasyon pou lekòl endepandan leta 
apwouve yo. 

 Yon moun ki te fè kòmantè te panse konsekans sou elèv ki nan EIS la se konsekans ki vag. Yon 
moun ki te fè kòmantè te sijere pou yo ajoute detay sou gwosè klas, espas deziyen ki disponib 
pou kou ki ochwa yo, sèvis edikasyon espesyal, espas komen tankou bibliyotèk ak jimnazyòm. 

 Yon moun ki te fè kòmantè te poze kesyon sou fason y ap sèvi elèv ki nan lekòl y ap abandone 
ofi-amezi si yo pa gradye alè avèk dènye klas la epitou si yo voye elèv sa yo yon lòt kote. 

 Yon moun ki te fè kòmantè te sijere pou ko-lokal yo pa ta senpleman pou “bilding lekòl yo,” men 
pou nenpòt kalite pwopriyete oswa bilding, tankou trelè. 

 Yon moun ki te fè kòmantè te mande si DOE aksepte remak sou gid la ak sou Règleman an. 

 Yon moun ki te fè kòmantè te sijere eklèsisman sou sa vle di yon revizyon enpòtan nan yon EIS. 

 Yon moun ki te fè kòmantè te montre li pa t sèten konsènan fason yo ta ka trete chanjman nan ko-
lokal yo. 

 Yon moun ki te fè kòmantè te sijere itilizasyon tèm “apwopriye” alaplas “ekitab” anrapò ak 
langaj ko-lokal endepandan leta apwouve. 

 Moun ki te fè kòmantè yo te sijere pou EIS ki konsène abandon lekòl yo pwopoze ofi-amezi yo ta 
dwe : 

o Bay plis enfòmasyon sou mezi yo te deja pran pou sipòte lekòl yo; 

o Satisfè bezwen elèv ki te ka ale nan yon lekòl y ap abandone ofi-amezi;  

o Abòde fason kilti ak klima yon lekòl k ap resevwa yon kantite elèv k ap rive pake yo 
afekte nan yon abandon ofi-amezi;  

o Endike fason pwogram apre-lekòl yo, pwogram espòtif yo, ak leson patikilye yo ap 
afekte nan fèmti lekòl yo ak nan ko-lokal lekòl yo;  

o Endike lòt chwa lekòl pou elèv ak fanmi yo, epitou bay enfòmasyon espesifik sou lekòl 
sa yo (sètadi, enfòmasyon sou enskripsyon, done sou edikasyon espesyal ak done sou 
ELL, pwogram disponib tankou CTE ak lòt pwogram lekòl segondè); epitou  

o Endike tout lekòl k ap afekte nan pwopozisyon an, pa sèlman total la. 

 Moun ki te fè kòmantè yo te sijere pou EIS konsènan ko-lokal yo ta dwe : 

o Bay eklèsisman sou sa ki pral pase nan tout salklas yo, - sitou salklas boza ak salklas 
syans; 

o Ajoute afektasyon sal espesifik yo; 

o Ajoute yon lis sal avèk itilizasyon ak re-afektasyon yo selon sal la; 

o Ajoute nenpòt pèt sèvis oswa nenpòt chanjman nan sèvis yo; 

o Ajoute kijan chanjman yo ap afekte pwogram Fòmasyon Pwofesyonèl ak Teknik Career 
Technology Education (CTE) ak admisyon nan lekòl segondè yo; 

o Ajoute langaj sou Konpetans parapò ak Ekite; epitou 

o Note egzakteman konbyen elèv SPED ki afekte nan pwopozisyon an epi ki chanjman, si 
gen youn, k ap fèt nan sèvis elèv sa yo. 

Odyans Piblik Miks ak Reyinyon Komite 
 

 Yon moun ki te fè kòmantè te sijere pou yo revize règleman an pou endike lè Chanselye a fè gwo 
revizyon nan yon EIS, fèt pou genyen yon odyans piblik miks nan egzakteman 15 jou apre 
soumisyon EIS ki revize a; 

 Kèk moun ki te fè kòmantè te panse règleman an ta dwe bay plis opòtinite pou diskisyon sou 
pwopozisyon yo, sof odyans yo ak vòt PEP yo, epitou ta dwe genyen plis opòtinite pou 
òganizasyon kominotè ki dwe patisipe nan odyans piblik yo oswa nan angajman davans. 

 Yon moun ki te fè kòmantè te mande pou DOE afiche analiz kòmantè piblik yo pou pwopozisyon 
yo pi bonè.  



52 Chambers Street  Sal 320  New York, NY 10007 
Telefòn : 212-374-0209  Faks : 212-374-5588 

 Yon moun ki te fè kòmantè te sijere pou yo ta ajoute CCELL la nan pwosesis EIS la nan menm 
mannyè ak CCHS la. 

 Yon moun ki te fè kòmantè te sijere pou DOE ta dwe pi konsistan konsènan fason pou afiche 
transkripsyon reyinyon PEP yo sou sit wèb DOE. 

 Yon moun ki te fè kòmantè te endike pou DOE fè emisyon odyo oswa videyo sou sit wèb sou 
reyinyon PEP ak odyans piblik miks ki baze nan lekòl la.  

 Yon moun ki te fè kòmantè te sijere pou CCHS anmezi pou lonmen manm sou-komite a pou 
patisipe nan odyans piblik miks yo.  

 Yon moun ki te fè kòmantè te sijere pou règleman fè referans fòmèl a egzijans pou odyans piblik 
yo. 

 Yon moun ki te fè kòmantè te mande si yo ta dwe pwograme odyans piblik miks yo yon sèten 
kantite tan anvan vòt PEP la. 

 Yon moun ki te fè kòmantè te sijere pou règleman an ta bay plis enfòmasyon espesifik sou dèle 
pou SLT, direktè lekòl yo ak DOE pou pwograme odyans miks ki baze nan lekòl la.  

 Yon moun ki te fè kòmantè te sijere pou règleman an ta espesifye kijan DOE pral bay remak pou 
paran yo nan kòmantè li resevwa nan odyans ki baze nan lekòl la. 

 Yon moun ki te fè kòmantè te sijere otorite ki bay otorizasyon pou lekòl endepandan leta 
apwouve yo ta dwe patisipe nan Odyans Piblik Miks yo. 

 Yon moun ki te fè kòmantè te sijere pou yo òganize yon sesyon enfòmasyon pou paran yo, yon 
Odyans Piblik Miks ak yon Reyinyon Komite pou ogmante prezans lan. Moun ki te fè kòmantè a 
te note tou moun ki prezan yo pa t resevwa repons. 

 Yon moun ki te fè kòmantè te sijere pou ajanda Odyans Piblik Miks yo fèt pou amelyore, epitou 
moun sa a te sijere pou yo egzije plis kolaborasyon sou òganizasyon, tankou yon sesyon Kesyon 
ak Repons.  

 Yon moun ki te fè kòmantè te sijere pou defini “gwo” revizyon k ap lakòz vin genyen yon 
dezyèm Odyans Piblik Miks. 

 Yon moun ki te fè kòmantè te sijere pou defini ki kalite “baz ijan” ki pa egzije pou yo pa satisfè 
tout kondisyon Règleman A-190 la. 

 Yon moun ki te fè kòmantè te endike pa t genyen fèy prezans oratè apa pou eli yo nan vòt Komite 
a. 

 Yon moun ki te fè kòmantè te sijere yon vòt Komite fèt pou final. 

 Yon moun ki te fè kòmantè te sijere pou manm PEP yo ta dwe pran lapawòl pou yon ti tan sou 
rezon ki fè yo vote fason yo vote a. 

 Yon moun ki te fè kòmantè te sijere pou ta dwe revize seksyon sou apèl yo pou endike 
pwopozisyon ki apwouve pou fèmen yon lekòl endepandan leta apwouve, pou mete li nan yon 
bilding oswa pou mete li nan menm bilding ak yon lekòl leta oswa yo kapab fè apèl kont plan 
itilizasyon bilding akonpayman an devan Manm Komisyon Edikasyon an oswa nan tribinal. 

Espas Komen 
Plan Itilizasyon Bilding 
 Yon moun ki te fè kòmantè te sijere definisyon “plan revize pou itilizasyon bilding” building 

usage plan (BUP) ta dwe chanje pou vin rele kont pou bezwen espas elèv Distri 75 la; 

 Yon moun ki te fè kòmantè te sijere pou revize règleman an pou mande pou pwosedi ki dekri nan 
Seksyon II.A.2 konsènan plan itilizasyon bilding aplike nan ko-lokal lekòl ki pa endepandan yo. 

 Yon moun ki te fè kòmantè te sijere pou pwosedi ki dekri nan Seksyon II.A.2 konsènan plan 
itilizasyon bilding lan ta dwe aplike nan nenpòt pwopozisyon pou mete yon lekòl endepandan leta 
apwouve nan yon bilding oswa pou mete li nan menm bilding ak yon lekòl leta ki la deja, nan yon 
anèks oswa nan yon trelè. 

 Yon moun ki te fè kòmantè te sijere pou yon BUP ta dwe gen ladan dènye itilizasyon sal ki fèt 
pou re-afekte, epitou moun sa a te sijere pou BUP asire gen kondisyon apwopriye pou toulède 
lekòl yo. 

 Yon moun ki te fè kòmantè te sijere pou nenpòt chanjman ki pwopoze nan plan itilizasyon bilding 
ki lakòz vin gen mwens aksè nan espas komen yo afekte yon fason ki konfòm avèk kantite 
Apwòch nan yon “revizyon” nan BUP la.  

 Yon moun ki te fè kòmantè te montre enkyetid li pou DOE te chanje langaj fòmèl pou afektasyon 
espas yon lekòl an “minimòm” -- alaplas yon “baz.” 

 Yon moun ki te fè kòmantè te sijere pou yo revize règleman an pou rafine definisyon yon “ko-
lokal”. 

 Yon moun ki te fè kòmantè te sijere pou yo entwodui sipèvizyon konsènan BUP nan règleman an.  

 Yon moun ki te fè kòmantè te sijere pou yo eklèsi lè revizyon an yon BUP mennen nan yon 
nouvo EIS.  

 Yon moun ki te fè kòmantè te sijere pou règleman ta dwe bay enfòmasyon sou fòmil pou Apwòch 
ak revizyon BUP yo. 

 Yon moun ki te fè kòmantè te sijere pou règleman ta dwe eklèsi wòl Komite Bilding yo nan 
devlopman BUP yo. 

 Yon moun ki te fè kòmantè te sijere pou ta dwe genyen yon limit pou gwosè yon lekòl 
endepandan leta apwouve kapab grandi. 

 Yon moun ki te fè kòmantè te sijere pou yo revize règleman an pou endike si yo p ap swiv plan 
itilizasyon bilding lan oswa si plan itilizasyon bilding lan pa sanble konsidere menm aksè pou 

tout moun ak kondisyon apwopriye lè tan ap apse, nenpòt manm komite espas komen kapab pote 
plent ba Chanselye a epitou li kapab fè apèl kont desizyon Chanselye a devan Manm Komisyon 
an. 

 Yon moun ki te fè kòmantè te sijere pou DOE ta ankouraje pi CCELL pou patisipe pi plis nan 
tout desizyon bilding yo. 

 Yon moun ki te fè kòmantè te sijere pou lekòl endepandan leta apwouve yo pa ta fè chanjman ki 
afekte BUP la pandan sezon lete a. 

Komite Bilding yo ak Komite Espas Komen yo 
 Yon moun ki te fè kòmantè te sijere pou yo ta dwe revize règleman an pou ajoute reprezantan 

D75 yo nan Komite Bilding yo ak komite espas komen yo kèlkeswa kantite salklas pwogram D75 
lan genyen nan bilding lan. 

 Yon moun ki te fè kòmantè te mande pou kisa genyen yon limit sou kantite salklas pou yon 
pwogram D75 pou kalifye pou patisipe nan yon komite espas komen. 

 Yon moun ki te fè kòmantè te sijere pou Komite Bilding yo, Prezidan PTA a oswa prezidan SLT 
a ta dwe reprezante. 

 Yon moun ki te fè kòmantè te sijere pou dokiman odit (kontwòl) kanpis la ta dwe disponib pou 
piblik la sou demann. 

 Yon moun ki te fè kòmantè te sijere pou reyinyon komite espas komen yo ta dwe lib pou piblik 
la, epitou yo ta dwe atire atansyon paran yo sou reyinyon yo omwen de semèn anvan reyinyon an. 
Moun ki te fè kòmantè a te sijere tou pou yo pote kontrandi yo nan reyinyon an epitou pou yo 
mete kontrandi yo disponib pou nenpòt manm piblik la sou demann. 

Amelyorasyon Ekipman ak Modènizasyon Bilding Lekòl Endepandan Leta Apwouve 
 Yon moun ki te fè kòmantè te mande pou DOE afiche anliy tout demann amelyorasyon ekipman 

ki kalifye pou sibvansyon ki egal ak kantite lajan yo bay pandan DOE ap resevwa yo, oswa yon 
kalite pwogram ki retounen regilyèman. 

 Yon moun ki te fè kòmantè te sijere pou yo ta dwe kominike ba Komite Espas Komen yo tout 
amelyorasyon ekipman ak modènizasyon bilding nan lekòl endepandan leta apwouve ki nan 
menm bilding ak lekòl leta yo. 

 Yon moun ki te fè kòmantè te mande si genyen yon kalandriye pou chanjman nan plan espas 
komen yo ant yon lekòl endepandan leta apwouve ak lekòl distri ki sanble ak dèle sis mwa pou 
pwopoze chanjman yo nan yon lekòl. 

 Yon moun ki te fè kòmantè te sijere pou amelyorasyon ekipman, depans “ekitab” nan lekòl 
endepandan leta apwouve ak lekòl distri yo pa ase, jan CFE endike sa—li bezwen “apwopriye” 
tou. 

 Yon moun ki te fè kòmantè te sijere pou yo re-òganize lòd seksyon konsènan pwosesis 
apwobasyon pou demann yon lekòl endepandan leta apwouve pou yon amelyorasyon ekipman 
oswa pou yon modènizasyon bilding. 

 Yon moun ki te fè kòmantè te sijere pou yo soumèt amelyorasyon ekipman ak modènizasyon 
bilding alekri ba Divizyon Operasyon yo, oswa ba lòt biwo ki deziyen, omwen yon mwa anvan 
dat ki pwopoze pou kòmansman pwojè a. 

 Yon moun ki te fè kòmantè te sijere pou Chanselye a ta dwe notifye komite espas komen an, CEC 
a, manm konsèy minisipal vil la ak lejislatè eta yo ak prezidan minisipalite ki reprezante zòn 
desizyon li an pou akòde oswa pou refize apwobasyon pou yon demann yon lekòl endepandan 
leta apwouve pou amelyorasyon ekipman oswa pou modènizasyon bilding. 

 Yon moun ki te fè kòmantè te sijere pou apwobasyon Chanselye a bay pou yon demann 
amelyorasyon ekipman oswa modènizasyon bilding yon lekòl endepandan leta apwouve pibliye, 
pou yo mete apwobasyon an disponib sou demann, epi pou yo soumèt apwobasyon an ba komite 
espas komen an, ba CEC a, ba manm konsèy minisipal vil la ak ba lejislatè eta yo, epi ba prezidan 
minisipalite ki reprezante kominote a.  

Divè 
 

 Yon moun ki te fè kòmantè te sijere pa ta dwe genyen ko-lokal si yon lekòl ki la deja genyen plan 
pou ogmantasyon k ap fèt. 

 Yon moun ki te fè kòmantè te note yo pa t endike PA/PTA yo nan Règleman an. 

 Yon moun ki te fè kòmantè te mande vèsyon orijinal amannman ki pwopoze yo nan règleman ki 
dwe re-afiche sou sit wèb DOE. 

 Yon moun ki te fè kòmantè te sijere pou A-190 ta dwe endike reprezantasyon paran yo nan Ekip 
Planifikasyon Distri District Planning Team (“DPT”), epitou pou Komite Dirijan Distri a ta dwe 
chwazi paran manm yo nan DPT. 

 Yon moun ki te fè kòmantè te sijere pou yo efase referans nan dwa pou fè apèl kont BUP ak EIS 
ki apwouve yo devan Manm Komisyon Depatman Edikasyon Leta Nouyòk. 

 Plizyè moun ki te fè kòmantè te endike yo te panse amannman ki pwopoze nan règleman ki abòde 
anpil plent CEC yo ak pi gwo kominote a, epitou pou DOE te fè etap pozitif pou montre gen 
transparans. 

 Yon moun ki te fè kòmantè te sijere pou pwosedi pou fèmti lekòl yo pou ijans ak chanjman 
enpòtan nan itilizasyon lekòl yo ta dwe defini pi aklè.  

DOE te resevwa yon kantite kòmantè ki pa asosye dirèkteman ak A-190. Kòmantè sa yo rezime anba la a. 
 

 Yon moun ki te fè kòmantè te sijere pou DOE ta dwe etidye konsekans ko-lokal yo. 

 Yon moun ki te fè kòmantè te poze kesyon konsènan nòm pou anviwònman yo kote y ap ofri 
sèvis ki obligatwa yo dapre IEP. 

 Yon moun ki te fè kòmantè te poze kesyon konsènan Apwòch Enstriksyon Vil la ki revize; 

 Yon moun ki te fè kòmantè te sijere pou SLT yo ta dwe jwenn opòtinite pou mande pwogram ak 
sèvis, epitou moun nan te sijere pou SLT yo gen yon patisipe nan tout desizyon y ap pran yo, 
tankou konstriksyon lekòl. 

 Yon moun ki te fè kòmantè te sijere pou yo ta dwe fè chanjman nan CEC yo. 

 Yon moun ki te fè kòmantè te sijere pou DPC yo ta dwe ajoute yon reprezantan paran, epitou 
jouk lè sa fèt, “tout bagay” ta ka konsène nan pwosesis patisipasyon piblik la ki endike nan 
Règleman A-190. 

 Yon moun ki te fè kòmantè te endike ARIS difisil pou jwenn aksè ladan. Se pa tout moun ki 
kapab ale nan Entènèt pou wè Rapò sou Pwogrè yo. Yon moun ki te fè kòmantè te sijere DOE ta 
dwe itilize kopi sou papye pou kominike, lè li posib. 

 Yon moun ki te fè kòmantè te endike Rapò sou Pwogrè Paran yo genyen enfòmasyon ane pase 
yo, epitou koòdonatè paran yo ta dwe distribiye rapò yo. 

 Yon moun ki te fè kòmantè te endike te genyen yon kantite konfli pwogramasyon avèk reyinyon 
kominote sou Règleman A-190; moun yo pa konnen sa. Yon moun ki te fè kòmantè te sijere ta 
dwe gen reta nan vòt PEP a. 

 Yon moun ki te fè kòmantè te mande si Rapò sou Pwogrè Paran yo ak lòt enfòmasyon ki asosye 
ak abandon ofi-amezi disponib pou manm kominote a. 

 Yon moun ki te fè kòmantè te endike li te yon paran ki te fè yon gwo eksperyans avèk yon ko-
lokal nan kanpis Evander. Moun ki te fè kòmantè a te endike pi piti lekòl yo te pèmèt gen pi bon 
disiplin. 

 Yon moun ki te fè kòmantè te endike DOE p ap ede lekòl distri a devlope tankou lekòl 
endepandan leta apwouve yo.  

 Yon moun ki te fè kòmantè te mande si te genyen nenpòt rechèch ki fèt sou konsekans sou elèv ki 
nan lekòl y ap abandone ofi-amezi yo. Moun ki te fè kòmantè a te fè referans ak moral ba 
pwofesè yo ak direktè ki prale yo, epitou moun nan te sijere pou PEP ta ka konnen efè a sou vòt 
li. 

 Yon moun ki te fè kòmantè te endike te gen yon bezwen pou yon plan onivo vil la pou 
amelyorasyon lekòl yo. Answit, moun ki te fè kòmantè a te endike se lidèchip ak kalite ki 
detèmine devlopman. Moun ki te fè kòmantè a te mande pou kisa DOE pa chanje plis direktè 
lekòl yo. 

 Yon moun ki te fè kòmantè te mande si yo konsidere espas anplis pou tout bagay ki anwo 
afektasyon debaz la. 

Yo pral pibliye sou sit wèb DOE yon analiz tout kòmantè oral ak ekri yo soumèt ba DOE konsènan 
amannman ki pwopoze nan Règleman A-190 nan dat 6 oktòb 2010 anvan reyinyon Komite Règleman 
Edikasyon an kote yo pral konsidere règleman revize sa a yo pwopoze a. 
 
 
IV. Enfòmasyon konsènan kote ou kapab jwenn tèks konplè chanjman ki pwopoze a. 
 
 Ou kapab jwenn tèks konplè chanjman ki pwopoze a nan paj prensipal sit wèb PEP : 
http://schools.nyc.gov/AboutUs/leadership/PEP/publicnotice/A190Reg_Oct2010 
  
V.  Ou kapab soumèt non, biwo, adrès, imèl ak nimewo telefòn reprezantan distri vil la, ki 
genyen anpil enfòmasyon sou pwopozisyon ki aletid la, reprezantan ki kapab bay ou enfòmasyon 
konsènan pwopozisyon an, ak reprezantan ou kapab soumèt kòmantè ekri oswa oral konsènan 
pwopozisyon ki aletid la. 
 
Non :  Gentian Falstrom   
Biwo : Divizyon Planifikasyon Pòtfolyo 
Adrès : 52 Chambers Street  
Imèl : RegulationA-190@schools.nyc.gov 
Telefòn : (212) 374-2471 
  
IV.  Dat, lè ak kote k ap genyen reyinyon PEP kote Konsèy la ap vote sou chanjman pwopoze ki 
aletid la. 
 
7 oktòb 2010 
6è00 p.m. 
New World High School 
921 E. 228th Street 
Bronx, NY 
 
 


